DUDAK
DAKARRENA

Itziar Aranburu - Jon Ander Garcia bigara




Dolortxuri.

Dudatzen dugunoi dedikatua.



O 00 N O 1 A~ DN =

—_ =
N = O

Diogenesek dakarrena ............coeeeeeiiin 7

Delfos. Dekatloilariaren dislokazioa............... 19
Dazia. Demalariaren depresioa....................... 33
Damasko. Dendariaren diabetesa................... 47
Darug. Desertuan deshidratatuta ................... 61
Dolo. Domingotarraren distrofia.................... 75
Delhi. Defendatzailearen dibertikuluak.......... 89
Dorset. Dokumentalistaren dermatitisa ....... 103
Dada. Dadaistaren delirioa ................oeen 117
Diisseldorf. Dantzariaren dioptriak.............. 131
Detroit. Dekoratzaile disparatua.................. 145
Dakar. Delineatzaileak denetarik dakar........ 159
Deustu. Donemiliagarainoko desfasea ......... 173

Dudak daroa .....c.veeeeiie e 187






DI10-
GENLE-

DAKA-
RRENA




Diogenes denborari deika

Diogenes dendaz denda dabil. Deiadarka, denborari deika. Desorien-
tatuta. Dementzia duela diote denek. Diogenesek dementzia duenik
duda du.

Diogenes dromedarioa da, den-dena desorekatuta duen dromeda-
rioa. Dohakabearen dondor desitxuratuek desertuko dunak dirudite,
D doble desproportzionatua. Denbora da dortsalean desgrazia dara-
mala. Dagoeneko, delikatua dago.

Donostiako dendetatik deitoreka dabilela, donostiar damatxo den-
dariak datozkio:

—Dromedarioa!

—Donostian?

—Dudagarria. ..

Donostiako damatxo dendariak dontzeila distiratsuak dira. Deli-
beratuak direnez, Diogenesen disimetriaren dilema deskorapilatzeko
desioz diote:

—Dolentziarik, dromedario?

—Dudak dakarrena dudak daroa —dio doi-doian dromedarioak.

—Dementzia duela dirudi —deduzitu dute.

Desmemoriak, denborarekin, dementziadunari dakien dena desa-
gerrarazten diola diote. Diogenesek desberdin deritzo:

—Dena dakit, dena.

—Desmemoriatuek dementzia dezuela dakizue?

Duen dekadentziarengatik, Diogenesen drama demasekoa da do-
nostiar damatxo dendarientzat. Datorkion destino desgraziatutik des-
bideratuko dutelakoan daude.

—Desertuan deskantsatzea dagokizu.

Dontzeilek desertua desatsegina dela deritzote, dena deshidrata-
tuta dagoelako. Desertuko dunak deserosoak dira dontzeilentzat, dor-
tsalekoak deserosoagoak dromedarioarentzat.

Donostiar damatxo dendariak dili-dale debatitzen dabiltzala, Dio-
genes desagertu da.



—Desintegratu da!

—Dromedarioa desagertzearekin...

—... dilema desegingo da?

Dena den, Diogenes despistatua, dagoeneko, Donostiako dama-
txo dendarien dendaostean dago.




Donostiako damatxo dendariak

Donostiar damatxoen denda defizitarioa da, dendariei dagozkien
dibidenduak desagertzeraino. Dibertitzeagatik daude Donostian den-
dari. Dontzeila dotoreak dira denak, dohain desberdinak dituztelarik.

Donostiarrak direnez, diskurtsoa doitasunez dekoratzen dute.

Diglosiak dakarren desorekak dontzeilak desorekatzen ditu. Die-
resiaz dena dakite, diptongoetan diplomatuak dira, dialektoen de-
fentsan dabiltza. Dagokionean dagokion ditxoa dakarte. Dontzeilak,
definitiboki, datiboa desegoki darabiltenekin desesperatzen direneta-
rikoak dira.

Damatxoak direnez, denarekin disfrutatzen dakite.

Distira duen dena desiratzen dute: dontzeila dirdaitsuak, diskote-
ketako diz-dizak, diamanteen dir-dirak. Divak, donjuanak, dandyak.
Dukeak, dukesak, dukerriak. Dultzerik delikatuenak, Dultzinearen
delikadezia. Dubaiko dirudunen dorreak, Danimarkako diseinuzko
dendak. Damatxo dotoreak denetan distiratsuenak dira.

Dendariak direnez, diruzain dedikatuak dira.

Dontzeilek Donostiako dendek dirutza desfalkatzen dutela denun-
tziatzen dute. Diru digitalak deserosotasuna dakarkie, dolarrak deko-
raziorako darabiltzate, denboraldiko deskontuak dituzte... Demaseko
deskontuak: dena doan da dendara doanarentzat, den-dena debalde!

Donostiar damatxoen dendan denetarik dago, denetarik: domina
doratuak, dado dodekaedroak, datilak, didjeriduak, dandak, diaman-
teak, dagerrotipoak, dinosauroen diagramak, Daliren diseinuak, dina-
mita... Diogenes dromedarioa.

Dromedarioa dendan? Drama!

Donostiako damatxo dendariak dontzeila diligenteak dira. Dio-
genesen desgrazia diagnostikatzeko doktorerik duinena deitzearren,
dendatik doktore-direktorioa dakarte.

Direktorioan denetariko doktoreak daude. Denetan deigarriena,
dekorazio doratuak dituen doktorearen deskribapena:

Dotia Dolores doktorea.
Dementziaz dena dakit.
Diagnostikatzea dohain. Deitu!

—Direktorioan dioenez, dementziaz dakienetarikoa da.

—Dekorazio doratuak duintasuna denotatzen duela dirudi.

—Dohainik dela dio... Deitu diezaiogun!

Diogenesek duen dimentsioko desgrazia Dofia Doloresen dimen-
tsioko doktoreak diagnostika dezakeela deliberatzean, dementzia do-
luetan doktoregoa duen dortoka doktorea deituko dute.




